
ꤘꤣꤑꤢꤩꤋꤢꤧ꤭ꤔꤌꤣ꤬, ꤡꤢꤪꤗꤢ꤬ꤚꤛꤢ꤬ ꤞꤢꤨ꤭ꤟꤛꤢ꤭

ꤒꤢ꤬ꤔꤢꤩꤗꤢꤪꤋꤢꤨ꤬ꤖꤢꤨ ꤊꤢ꤬ꤙꤚꤤ꤬ꤛꤢꤩꤜꤢ꤬ ꤘꤣ

ꤛꤢꤩꤘꤢ꤬ꤖꤢꤨ ꤕꤚꤟꤢꤧ꤬ꤗꤢꤪ꤬ꤖꤢꤨꤞꤢꤧ꤬

ꤘꤣ ꤢ꤬ꤗ꤉ꤟꤤ꤬ꤔꤢ ꤗꤢ꤬ꤚꤤ ꤢ꤬ꤥ꤬ ꤚꤢꤪ

ꤒꤢ꤬ꤔꤢꤩꤗꤢꤪꤋꤢꤨ꤬ꤖꤢꤨ

ꤟꤢꤩꤜꤟꤢꤨ꤭ꤔꤢ

ꤔꤟꤢꤧ꤬ꤊꤟꤢꤦ ...



... ꤖꤢꤨꤕꤚꤟꤢꤧ꤬ꤋꤢꤨ꤭ ꤕꤢ꤬꤭ꤚꤢꤪ ꤔꤟꤢꤧ꤬ꤙꤢꤧ꤬

ꤢꤧꤢ꤬ꤗ꤉ꤟꤤ꤬ꤔꤢ ꤛꤢꤩ꤬ꤏꤢꤨ ꤚꤢꤪ ꤢꤧ꤬ꤗꤢ꤬

ꤢꤨ꤭ꤙꤢꤧ꤬ꤢꤧꤜꤟꤢꤨ꤭ꤔꤢ ꤒꤟꤢꤧ꤬ꤓꤛꤢ꤬ꤜꤟꤌꤣ꤬꤭ꤜꤣ

ꤚꤢꤪ ꤢ꤬ꤊꤟꤢꤦ ꤕꤟꤌꤣꤢꤩ꤬ꤔꤟꤤ꤬ꤕꤢ꤬꤭

ꤒꤢ꤬ꤡꤟꤢꤨꤕꤚꤢꤧ꤬꤯



ꤒꤟꤢꤧ꤬ꤛꤢꤩ꤭ ꤒꤢ꤬ꤟꤢꤩ꤬ ꤢ꤬ꤓ꤉ꤟꤥ꤬꤭ꤓꤛꤢ꤬ꤡꤢ

ꤖꤢꤨꤕꤢ꤬꤭ꤒꤢꤩ꤬꤭ꤟꤟꤢꤧ꤬꤭? ꤕꤚꤟꤢꤧ꤬ꤗꤢꤪ꤬ꤛꤢꤩ꤬꤭꤭

ꤋꤛꤢꤩꤞꤢꤨ꤭ꤋꤛꤢꤩꤞꤢꤧ ꤚꤢꤪ

ꤢ꤬ꤏꤢꤨ꤬ꤘꤛꤢ꤬꤭ꤜꤟꤢꤨ꤭ꤔꤢ

ꤠꤢ꤬꤭ꤥ꤬ꤒꤟꤌꤣꤔꤢꤪꤔꤢꤟꤤ

ꤕꤚꤟꤢꤧ꤬ꤋꤢꤨ꤭

ꤒꤢ꤬ꤖꤟꤌꤣꤒꤥ꤬, ...



... ꤚꤢꤪ ꤒꤢ꤬ꤔꤢꤩꤗꤢꤪꤋꤢꤨ꤬ꤖꤢꤨ ꤟꤢꤩ

ꤗꤢꤪ꤬ꤗꤢ꤬ꤚꤤ ꤔꤢ ꤕꤢ꤬ꤡꤟꤢꤧꤛꤢꤩ꤭ꤗꤢ꤬

ꤢ꤬ꤟꤛꤢ꤬꤭ꤘꤣ ꤡꤢꤪꤗꤢ꤬ꤚꤛꤢ꤬

ꤢ꤬ꤥ꤬ ꤢ꤬ꤟꤛꤢ꤬꤭ꤔꤢꤪꤔꤢ

ꤘꤣ ꤕꤚꤟꤢꤧ꤬ꤜꤟꤢꤨ꤬

ꤟꤢꤩꤋꤢꤨ꤬ꤖꤢꤧ꤭ ꤢ꤬ꤥ꤬ꤒꤥ꤬꤯



ꤚꤢꤪ ꤒꤢ꤬ꤔꤢꤩꤗꤢꤪꤋꤢꤨ꤬ꤖꤢꤨ ꤟꤢꤩ ꤗꤢꤪ꤬ꤗꤢ꤬ꤚꤤ ꤔꤢ

ꤔꤟꤢꤧ꤬ꤠꤛꤢꤘꤢꤨ꤬ ꤗꤟꤌꤣꤢꤧꤜꤤꤎꤢ꤬ꤙꤢꤧ ꤢ꤬ꤖꤢꤨꤥ꤬ꤙꤤ

ꤢ꤬ꤔꤢ꤬ꤘꤢꤨ꤬ꤢ꤬ꤋꤢꤧ꤬꤭, ꤛꤢꤩ꤭ꤗꤢ꤬

ꤒꤟꤢꤧ꤬ꤒꤢ꤬ꤊꤜꤤꤋꤥꤋꤛꤢꤩ꤬ꤟꤢꤪꤟꤢꤪ꤯

ꤒꤢ꤬ꤕꤜꤌꤣ꤬ꤖꤢꤨꤢ꤬ꤋꤢꤧ꤬꤭ꤔꤌꤣ꤬

ꤗꤢꤪ꤬ꤗꤢ꤬ꤚꤤ

ꤡꤛꤣꤥ꤬ꤜꤟꤢꤩ꤭ꤊꤟꤌꤣ꤬꤭

ꤗꤟꤌꤣꤢꤧꤜꤤꤎꤢ꤬ꤙꤢꤧ

ꤚꤢꤪ ꤢꤧ꤬ꤞꤤ꤬꤭ ꤓꤢꤨ꤬ꤞꤢꤧ

ꤟꤢꤩꤙ꤉ꤤꤒꤢ꤬ꤚꤢꤩ꤬꤭ꤓꤛꤢ꤬

ꤚꤟꤥꤜꤟꤢꤨ꤭ ꤡꤢꤪꤗꤢ꤬ꤚꤛꤢ꤬꤯



ꤗꤢꤪ꤬ꤗꤢ꤬ꤚꤤꤔꤌꤣ꤬

ꤢ꤬ꤊꤟꤢꤦ ꤊꤟꤢ꤬ꤏꤢꤨ꤬ꤘꤛꤢ꤭ꤔꤢ

ꤘꤣ ꤢ꤬ꤗ꤉ꤟꤤ꤬ꤔꤢ ꤋꤢꤨ꤬꤭ꤡꤛꤥꤎꤢꤧ, 

ꤚꤢꤪ ꤋꤢꤨ꤭ꤡꤛꤥꤎꤢꤧ ꤞꤢꤧꤕꤜꤢꤧ꤭

ꤘꤣ ꤢ꤬ꤔꤟꤤꤟꤌꤣ꤭ꤔꤢ

ꤗꤢꤪ꤬ꤗꤢ꤬ꤚꤤ ꤢ꤬ꤗꤟꤌꤣꤘꤢꤪ꤭

ꤓꤛꤢ꤬ ꤋꤢꤨ꤭ꤡꤛꤥꤎꤢꤧꤛꤢꤩ꤭

ꤢ꤬ꤒꤢ꤬ꤔꤢꤩ꤬ꤔꤢ ꤗꤢꤪ꤬ꤗꤢ꤬ꤚꤤ

ꤔꤟꤤꤙꤢꤧ꤬ ꤕꤢ꤬ꤡꤟꤢꤧꤖꤢꤨ ꤔꤢ

ꤕꤚꤟꤢꤧ꤬ꤋꤢꤨ꤭ꤘꤣ ꤢ꤬ꤚꤟꤌꤣ꤬꤯



ꤘꤣ ꤒꤟꤢꤧ꤬ꤥ꤬ꤗꤛꤢꤩ꤭ꤗꤛꤢꤢ꤬ꤊꤢꤨ꤭ ꤡꤢꤪꤗꤢ꤬ꤚꤛꤢ꤬ ꤒꤢ꤬ꤔꤢꤩꤗꤢꤪꤋꤢꤨ꤬ꤖꤢꤨ ꤟꤢꤩ

ꤋꤢꤨ꤬꤭ꤡꤛꤥꤎꤢꤧ ꤔꤢ ꤕꤢ꤬ꤡꤟꤢꤧ ꤛꤢꤩ꤭ꤗꤢ꤬ ꤡꤢꤪꤗꤢ꤬ꤚꤛꤢ꤬ ꤢ꤬ꤖꤢꤨꤋꤢꤨ꤭ꤟꤢꤪ, 

ꤚꤢꤪ ꤋꤢꤨ꤭ꤡꤛꤥꤎꤢꤧ ꤥ꤬ꤒꤢ꤬ꤚꤤ꤬ꤢ꤬ꤚꤛꤢ꤬꤭ ꤘꤣ ꤢ꤬ꤊꤟꤢꤦ

ꤗꤛꤢꤋ꤉ꤢꤧ꤬ ꤡ꤉ꤥꤊꤟꤌꤣ꤬꤭ ꤗꤢꤪ꤬ꤗꤢ꤬ꤚꤤ

ꤢ꤬ꤖꤢꤨꤘꤣ ꤢ꤬ꤗꤟꤢ ꤛꤢꤩ꤬ꤏꤢꤨꤛꤢꤩ꤭꤯



ꤚꤢꤪ ꤋꤢꤨ꤬꤭ꤡꤛꤥꤎꤢꤧ ꤐꤟꤢꤦꤢꤩ꤬ ꤔꤢ ꤔꤟꤤꤘꤢ꤬꤭ ꤡꤢꤪꤗꤢ꤬ꤚꤛꤢ꤬, 

ꤚꤢꤪ ꤢꤧ꤬ꤔꤟꤤꤘꤢ꤬꤭ ꤊꤟꤌꤣ꤬꤭ꤘꤢꤦ꤬

ꤓꤛꤢꤩ꤬꤭ꤊꤟꤢꤩ ꤢ꤬ꤒꤟꤢꤧ꤬

ꤕꤟꤌꤣꤒꤢ꤬ꤚꤤ

ꤙꤢꤧ꤬ꤗꤟꤢꤩ꤬ꤒꤢꤩ꤬꤭ ꤟꤢꤩꤚꤢꤪ ꤘꤣ ...



... ꤓꤛꤢꤩ꤭ꤊꤟꤢꤩ ꤢ꤬ꤒꤟꤢꤧ꤬ꤞꤛꤥꤒꤟꤢꤧ꤬ꤞꤛꤢ꤬ ꤢ꤬ꤞꤢꤧ꤭ ꤢ꤬ꤋꤢꤨ꤭ꤢ꤬ꤋꤛꤢꤩ꤭

ꤋꤢꤨ꤭ꤡꤛꤥꤎꤢꤧ ꤔꤢ ꤗꤢꤪ꤬ꤗꤢ꤬ꤚꤤ

ꤙꤢꤧ꤬ꤓꤛꤢꤩ꤬ꤡꤛꤣ ꤊꤛꤢ꤬꤭ꤘꤣ

ꤠꤟꤤ꤬꤭ꤙꤢꤧ꤬ꤞꤢꤧ꤬ꤜꤢꤧ꤬ꤟꤢꤧ꤬꤯



ꤗꤢꤪ꤬ꤗꤢ꤬ꤚꤤꤔꤌꤣ

ꤏꤛꤣꤋꤢꤧ꤭ꤒꤟꤌꤣꤟꤢꤪꤘꤣ

ꤙꤢꤧ꤬ꤘꤛꤢꤩꤥ꤬ ꤕꤢ꤬ꤡꤟꤢꤧꤜꤛꤢ꤬

ꤢ꤬ꤖꤢꤨꤟꤢꤪ ꤗꤢ꤬ꤔꤢꤚꤢꤪ

ꤋꤢꤨ꤭ꤡꤛꤥꤎꤢꤧ ...



... ꤗꤛꤢꤓꤛꤢꤩ꤬ ꤋꤢ꤭ꤜꤟꤢꤩ

ꤒꤢ꤬ꤖꤥꤒꤥ꤬ ꤜꤟꤢꤪ꤭꤮ꤋꤢ꤬꤭ꤜꤟꤢꤩ

ꤔꤌꤣ꤬ ꤢ꤬ꤥ꤬ꤙꤢ꤬꤭

ꤒꤢ꤬ꤕꤤꤜꤟꤢꤪ꤭ꤟꤢꤪ꤯



ꤘꤣꤋꤛꤢꤩ꤭ꤜꤣꤔꤌꤣ꤬ ꤋꤢꤨ꤭ꤡꤛꤣꤎꤢꤧ ꤗꤛꤢꤓꤛꤢꤩ꤬ ꤋꤢ꤬꤭ꤜꤟꤢꤩ ꤒꤢ꤬ꤖꤥ꤬

ꤚꤢꤪ ꤛꤢꤩ꤬ꤏꤢꤨ, ꤥ꤬ꤕꤢ꤬ꤡꤟꤢꤧꤜꤛꤢ꤬꤭ ꤚꤢꤪ ꤢ꤬ꤗꤟꤌꤣꤔꤌꤣ꤬ ꤢ꤬ꤙꤢꤩ꤬ꤥ꤬ꤗꤛꤢꤩ꤭

ꤜꤛꤢ꤬ꤜꤟꤢꤨ꤭ꤘꤣ ꤕꤟꤢꤨꤊꤜꤥꤊꤢꤨ꤭, 

ꤋꤢ꤬꤭ꤜꤟꤢꤩꤘꤣ

ꤙꤢꤩ꤬ꤥ꤬ꤔꤢ

ꤒꤟꤢꤧ꤬ꤖꤢꤨꤒꤟꤢꤧ꤬ꤜꤟꤢꤩ꤬

ꤢ꤬ꤏꤢꤧ꤬ꤢꤩ꤬ ꤋꤢ꤬꤭ꤜꤟꤢꤩ꤯



ꤒꤢ꤬ꤕꤜꤌꤣ꤬ꤖꤢꤨꤋꤢꤧ꤬꤭ ꤙꤤ ꤕꤚꤟꤢꤧ꤬ꤊꤢꤩ꤬꤭ ꤞꤤꤗꤤꤖꤢꤨ ꤒꤢ꤬ꤟꤢꤩ꤬

ꤥ꤬ꤗꤛꤢꤩ꤬꤭ꤢ꤬ꤋꤢꤧ꤬꤭ ꤡꤢꤪꤗꤢ꤬ꤚꤛꤢ꤬ ꤒꤢ꤬ꤔꤢꤩꤗꤢꤪꤋꤢꤨ꤬ꤖꤢꤨ

ꤟꤛꤢ꤬꤭ꤘꤣ ꤢꤧ꤬ꤞꤤ꤬꤭ ꤥ꤬ꤚꤢꤪ

ꤟꤢꤩꤏꤥ꤬ꤕꤟꤢꤩ

ꤢꤧ꤬ꤞꤤ꤭ꤔꤢ

ꤒꤟꤢꤧ꤬ꤞꤢꤧꤊꤚꤢꤦ꤬꤭

ꤢ꤬ꤚꤤ꤬ꤢ꤬ꤊꤛꤢ꤬꤭꤯



ꤛꤢꤩ꤬꤭ꤒꤢ꤬ꤞꤢꤧ꤭ ꤘꤣ ꤋꤢꤨ꤭ꤘꤢ꤬ꤠꤤ꤬ꤢ꤬ꤠꤟꤤ꤬꤭ꤊꤢꤨ꤭ꤔꤌꤣ꤬

ꤕꤚꤟꤢꤧ꤬ꤗꤟꤢꤩ꤬ꤏꤤ꤬꤭ꤕꤜꤢꤧꤊꤟꤢ꤬ ꤢ꤬ꤙꤛꤢ꤬ꤡꤢꤧ꤬

ꤗꤟꤢꤟꤢꤪ ꤋꤚꤤꤛꤢꤩ꤭ ꤟꤛꤢ꤭ꤥ꤬

ꤕꤢ꤬ꤡꤟꤢꤧꤜꤛꤢ꤬꤭ꤟꤢꤪ, ꤚꤢꤪ

ꤞꤤ꤬꤭ꤊꤟꤢꤦ

ꤩ꤬

ꤗꤛꤢꤓꤛꤢ ꤢꤧ꤬ꤘꤣ

ꤙꤢꤩ꤬ꤥ꤬ꤗꤛꤢꤩ꤬ꤜꤛꤢ꤬

ꤜꤟꤢꤨ꤭ ꤘꤣ ꤕꤟꤢꤨꤊꤜꤥꤊꤢꤨ꤭ꤕꤢ꤬꤭꤯



ꤙꤤꤔꤌꤣ꤬ꤢ꤬ꤋꤢꤧ꤭ ꤒꤢ꤬ꤔꤢꤩꤗꤢꤪꤋꤢꤨ꤬ꤖꤢꤨ ꤢ꤬ꤊꤜꤛꤢꤩ꤭ꤖꤢꤨ ꤒꤢ꤬ꤗꤟꤢꤨ꤬

ꤟꤛꤢ꤬꤭ꤥ꤬ꤜꤟꤌꤣ꤬꤭ꤓꤛꤢ꤬ ꤋꤛꤢꤩ ꤒꤟꤣꤊꤟꤌꤣ꤭

ꤔꤢ ꤒꤢ꤬ꤔꤢꤩꤗꤢꤪꤋꤢꤨ꤬ꤖꤢꤨ

ꤛꤢꤩ꤭ꤒꤢ꤬ꤕꤚꤟꤢꤧ꤬ ꤪ

ꤚꤢ ꤢꤧꤞꤤ꤬꤭ ꤤ꤬ꤚꤥ꤬꤭

ꤓꤢꤨ꤬ꤞꤢꤧꤓꤛꤢ꤬

ꤡꤢꤪꤗꤢ꤬ꤚꤛꤢ꤬ ꤚꤢꤪ ...



... ꤢ꤬ꤤ꤬ꤚꤥ꤬꤭ ꤜꤢ꤬ꤟꤛꤢ꤬꤭ꤔꤢ “ꤗꤟꤢꤩ꤬ꤜꤤ꤬꤭ꤗꤟꤢꤩ꤬ꤒꤢ꤬ꤋꤢꤧ꤬꤭

ꤓꤢꤨ꤬ꤞꤢꤧꤓꤛꤢ꤬ꤜꤢ꤬ꤟꤛꤢ꤬꤭ ꤡꤢꤪꤗꤢ꤬ꤚꤛꤢ꤬ ꤘꤣ

ꤢ꤬ꤥ꤬ꤘꤣ ꤋꤢ꤭ꤜꤟꤢꤩꤓꤛꤢ꤬ꤜꤣ꤭

ꤒꤢ꤬ꤘꤢꤦ꤬ꤜꤣ ꤢꤨ꤭ꤘꤣ

ꤗꤢꤪꤋꤢꤨ꤬ꤛꤢꤩ꤭ꤔꤌꤣ꤬

ꤒꤢ꤬ꤕꤚꤟꤢꤧ꤬ꤕꤥ꤮꤯”



ꤒꤟꤢꤧ꤬ꤕꤢꤩ꤭ꤒꤟꤢꤧ꤬ꤘ꤉ꤥ꤬꤭ꤔꤢ ꤒꤟꤢꤧ꤬ꤊꤢ꤬ꤡꤟꤢꤨꤊꤢ꤬ꤙꤢꤧ ꤊꤟꤢꤦ

ꤥ꤬ꤓꤛꤢ꤬ ꤊꤟꤌꤣ꤭ꤘꤢꤦ꤬ ꤘꤣ ꤟꤢꤩꤋꤢꤨ꤬ꤛꤢꤩ꤭ ꤚꤢꤪ

ꤢ꤬ꤊꤟꤢꤦ ꤥ꤬ꤒꤟꤣꤊꤟꤌꤣ꤭ꤘꤢꤦ꤬

ꤔꤢ ꤊꤢ꤬ꤛꤢ꤬꤭ꤘꤣ

ꤡꤢꤪꤗꤢ꤬ꤚꤛꤢ꤬

ꤞꤢꤧꤕꤜꤢꤪ꤬ ꤥ꤬ꤔꤟꤤ

ꤜꤟꤢꤨ꤭ ꤔꤌꤣ꤬ꤒꤢ꤬ꤟꤢꤩ꤬ ꤔꤤ꤮꤯



ꤚꤢꤪ ꤕꤚꤟꤢꤧ꤬ꤊꤢꤩ꤭ ꤞꤤꤗꤤꤖꤢꤨꤒꤢ꤬ꤟꤢꤩ꤬ꤔꤌꤣ꤬ ꤡꤛꤣꤚꤢꤪ

ꤡꤛꤣꤗꤛꤢꤓꤛꤢꤩ꤬ ꤕꤢ꤬ꤡꤟꤢꤧꤖꤢꤨ ꤖꤢꤨ꤮ꤒꤢ꤬ꤔꤢꤩꤗꤢꤪꤋꤢꤨ꤬ꤖꤢꤨ

ꤟꤢꤩꤏꤥ꤬ꤕꤟꤢꤩ ꤜꤟꤢꤪ꤭ꤜꤟꤢꤨ꤭ ꤒꤢ꤬ꤟꤢꤩ꤬ ꤘꤣ ꤢ꤬ꤗꤟꤢ ꤛꤢꤩ꤬ꤏꤢꤨ

ꤢ꤬ꤚꤤ꤬ꤢ꤬ꤊꤛꤢ꤬꤭꤯



ꤢ꤬ꤑꤢꤩ꤭ ꤜ꤉ꤟꤤ꤬꤭ꤏꤛꤢꤩ꤭ ꤓꤛꤣ꤬꤭ ꤋꤢꤨ꤭ꤡꤛꤥꤎꤢꤧ

ꤔꤢ ꤗꤢꤪ꤬ꤗꤢ꤬ꤚꤤ ꤢꤧꤔꤟꤤ ꤛꤢꤩ꤬ꤏꤢꤨꤚꤢꤪ

ꤟꤛꤢ꤬꤭ꤘꤣ ꤛꤢ꤬ꤚꤢꤨꤏꤛꤢ꤬ꤜꤢꤩ꤬

ꤘꤣ ꤒꤟꤢꤧ꤬ꤜꤢꤨ꤭ꤒꤛꤢ꤬꤭ꤟꤥ꤬꤭ꤊꤢꤨ꤭, 

ꤊꤢ꤬ꤛꤢ꤬꤭ꤘꤣ ꤢ꤬ꤗ꤉ꤟꤤ꤬꤭ꤔꤢ

ꤖꤢꤧꤎꤤ꤬ꤗꤤꤥ꤬ ꤒꤢ꤬ꤕꤚꤟꤢꤧ꤬

ꤓꤢꤨ꤬ꤞꤢꤧꤓꤛꤢ꤬ ꤘꤣ

ꤕꤢ꤬ꤡꤟꤢꤧꤖꤢꤨ ꤢ꤬ꤋꤢꤨ꤬ꤢ꤬ꤋꤛꤢꤩ꤬꤭

ꤕꤚꤟꤢꤧ꤬ ꤜꤢꤨ꤭ꤒꤛꤢ꤬꤭

ꤋꤢꤨ꤬ꤊꤜꤢꤪꤘꤢꤨ꤬ ...



... ꤓꤢꤨ꤬ꤞꤢꤧꤓꤛꤢ꤬ ꤚꤢꤪ

ꤟꤢꤩꤙ꤉ꤤꤟꤢꤩꤒꤢ꤬ꤚꤢꤩ꤭

ꤓꤛꤢ꤬ ꤡꤢꤪꤗꤢ꤬ꤚꤛꤢ꤬꤯ ꤢꤧ꤬ꤞꤤ꤬꤭

ꤞꤢꤧꤔꤛꤢꤩ꤭ ꤞꤢꤧꤑꤢꤩ꤬꤭ꤔꤢ

ꤛꤢꤩ꤬ꤏꤢꤨꤗꤢ꤬ ꤡꤢꤪꤗꤢ꤬ꤚꤛꤢ꤬

ꤢ꤬ꤖꤢꤨꤋꤢꤨ꤭ ꤔꤢ ꤒꤟꤢꤧ꤬ꤢꤪꤜꤛꤢ꤬

ꤒꤟꤢꤧ꤬ꤋꤛꤢꤊꤢ꤬ꤖꤢꤦ꤬ꤊꤢ꤬

ꤢ꤬ꤙꤛꤢ꤬ꤡꤢꤧ꤬, ...



... ꤚꤢꤪ ꤋꤢꤨ꤭ꤡꤛꤥꤎꤢꤧ ꤜꤢꤨ꤭ꤒꤛꤢ꤬꤭ꤔꤢ

ꤓꤢꤨ꤬ꤔꤛꤢꤪ꤭ꤙꤢꤧ꤬ ꤛꤢꤩ꤭ꤗꤢ꤬ ꤡꤢꤪꤗꤢ꤬ꤚꤛꤢ꤬

ꤒꤟꤢꤧ꤬ꤢꤪꤜꤛꤢ꤬ꤔꤛꤣ꤬ꤜꤛꤢ꤬

ꤘꤣ ꤏꤥ꤬꤭ꤚꤛꤢ꤬ꤖꤢꤨ

ꤒꤢ꤬ꤟꤢꤩ꤬ꤢ꤬ꤑꤢꤩ꤭ ꤘꤣ

ꤙꤢꤧ꤬ꤜꤢꤨ꤭ꤒꤛꤢ꤬꤭ꤓꤛꤢ꤬

ꤡꤢꤪꤗꤢ꤬ꤚꤛꤢ꤬ ꤙꤤ ꤢ꤬ꤖꤢꤨ

ꤕꤚꤟꤢꤧ꤬ꤋꤢꤨ꤭ ꤥ꤬ꤚꤢꤩꤜꤣ

ꤒꤢ꤬ꤕꤚꤟꤢꤧ꤬꤯



ꤒꤢ꤬ꤖꤟꤌꤣꤒꤟꤌꤣ꤬꤭ꤢ꤬ꤋꤢꤧ꤬꤭ ꤕꤚꤟꤢꤧ꤬ꤞꤤꤖꤢꤧꤖꤢꤨ

ꤒꤢ꤬ꤟꤢꤩ꤬ ꤗꤛꤢꤓꤛꤢꤩ꤬ ꤏꤢꤧ꤬ꤘꤣ ꤗꤢꤪꤜꤢꤧ꤬꤭ꤘꤣ

ꤊꤟꤢꤩꤡꤤꤓꤢꤩ꤬ ꤚꤢꤪ ꤢ꤬ꤟꤛꤢ꤬꤭ꤘꤣ

ꤠꤟꤤ꤬꤭ꤛꤢ꤬ꤚꤢꤨꤏꤛꤢ꤬ꤜꤢꤩ꤬, ꤕꤢ꤬ꤡꤟꤢꤧꤖꤢꤨ

ꤘꤣ ꤢ꤬ꤊꤟꤢꤦꤚꤢꤩ

ꤓ꤉ꤟꤥ꤬꤭ꤓꤛꤢ꤬

ꤛꤢꤨꤘꤢ꤬ꤢ꤬ꤋ꤉ꤤ ꤛꤢꤩ꤬꤭ꤒꤢ꤬ꤕꤚꤟꤢꤧ꤬ꤔꤌꤣ꤬ꤗꤢ꤬

ꤢ꤬ꤥ꤬ꤕꤢ꤬ꤡꤟꤢꤧꤜꤛꤢ꤬ ꤒꤥ꤬꤭ꤙꤤꤒꤢꤩ꤬꤭ ꤒꤢ꤬ꤖꤥ꤬? 

ꤢꤧ꤬ꤞꤤ꤬꤭ ꤏꤢꤨ꤬ꤘꤛꤢ꤬꤭ ꤚꤢꤪ ꤕꤟꤢꤧ꤬ꤟꤛꤢ꤬꤭ꤘꤣ

ꤕꤟꤢꤧ꤬ꤊꤟꤢꤦ ꤡꤢꤪꤙꤢꤨ꤬ꤡꤢꤪꤙꤢꤧ꤬꤭ꤓꤛꤢ꤬ ꤢꤧ꤬꤯



ꤙꤤ ꤋ꤉ꤤ ꤟꤢꤩ꤬ꤚꤥ꤬ ꤔꤟꤤꤟꤌꤣ꤬꤭

ꤒꤟꤢꤧ꤬ꤚꤤ꤬ꤒꤟꤢꤧ꤬ꤊꤛꤢ꤬꤭ ꤖꤢꤨꤛꤢꤩ꤭

ꤘꤣ ꤕꤚꤟꤢꤧ꤬ꤞꤤꤖꤢꤧꤖꤢꤨ

ꤞꤤ꤬꤭ꤒꤢ꤬ꤟꤢꤩ꤬ ꤢ꤬ꤥ꤬ꤔꤌꤣ꤬ ꤢ꤬ꤥ꤬ꤔꤢ

ꤢ꤬ꤞꤢꤧꤕꤜꤢꤪ꤬ꤊꤢꤨꤢ꤬ꤞꤢꤧꤕꤜꤢꤪ꤬ꤊꤛꤢ꤬꤭

ꤚꤢꤪ ꤢꤧ꤬ꤟꤢꤩ ꤕꤚꤟꤢꤧ꤬ꤞꤤꤖꤢꤧꤖꤢꤨ

ꤒꤢ꤬ꤟꤢꤩ꤬ꤔꤢ ꤞꤤ꤬꤭ꤊꤟꤢꤦ

ꤗꤛꤢꤓꤛꤢꤩ꤬ ꤟꤢꤩꤚꤢꤪ

ꤟꤢꤩꤏꤥ꤬ꤊꤟꤌꤣ꤬꤭

ꤕꤟꤢꤩꤠꤢ꤬꤭, ...



... ꤚꤢꤪ ꤠꤢ꤬꤭ꤞꤢꤧꤚꤢꤦ

ꤡꤢꤪꤙꤢꤨ꤬ꤡꤢꤪꤙꤢꤧ꤬꤭ꤓꤛꤢ꤬

ꤊꤟꤌꤣ꤭ꤜꤟꤢꤨ꤭, ꤗꤢ꤬ꤔꤢꤚꤢꤪ

ꤋ꤉ꤤꤔꤌꤣ꤬ ꤢ꤬ꤜꤢ꤬ꤟꤥ꤬꤭

ꤕꤚꤢꤧ, ꤢ꤬ꤞꤢꤧꤚꤢꤦ

ꤗꤟꤢꤩ꤬ꤞꤛꤢꤩ꤭ ꤛꤢꤩ꤬ꤏꤢꤨ꤯



ꤚꤢꤪ ꤕꤚꤟꤢꤧ꤬ꤞꤤꤖꤢꤧꤖꤢꤨ ꤒꤢ꤬ꤟꤢꤩ꤬ ꤢ꤬ꤗꤛꤢ ꤏꤢꤧ꤬ꤚꤢꤪ

ꤢ꤬ꤟꤛꤢ꤬꤭ꤔꤟꤌꤣ꤭꤬ꤒꤟꤌꤣ ꤘꤣ ꤗꤢꤪ꤬ꤗꤢ꤬ꤚꤤ ꤔꤢ ꤋꤢꤨ꤭ꤡꤛꤥꤎꤢꤧ

ꤢ꤬ꤥ꤬ ꤙꤤ ꤕꤢ꤬ꤡꤟꤢꤧ ꤥ꤬ꤔꤟꤤꤋꤢ꤭꤬ꤜꤟꤢꤩꤔꤌꤣ꤬

ꤚꤢꤪ ꤢꤧ꤬ꤞꤤ꤬꤭ ꤘꤢꤍꤢꤦ꤬ꤒꤟꤢ꤬꤭

ꤡꤢꤪꤙꤢꤨ꤬ꤡꤢꤪꤙꤢꤧ꤬꤭ꤓꤛꤢ꤬

ꤜꤟꤢꤨ꤬꤭꤭꤭꤭꤭꤭꤭꤭꤭ ꤚꤢꤪ ꤢ꤬ꤘꤛꤢꤩ ꤜꤟꤢꤨ꤭

ꤏꤢꤩ꤬ꤐꤢꤨ ꤘꤣ ꤢ꤬ꤗꤟꤢ ꤓꤢꤧ꤬꤭

ꤔꤢ ꤢ꤬ꤍꤟꤢꤨ꤬ꤘꤢꤨ꤬ꤕꤚꤟꤤ꤬ꤘꤢꤨ꤬

ꤒꤢ꤬ꤟꤢꤩ꤬꤯



ꤡꤢꤪꤗꤢ꤬ꤚꤛꤢ꤬ ꤘꤛꤢꤩꤚꤢꤪ꤬

ꤕꤚꤟꤢꤧ꤬ꤞꤤꤖꤢꤧꤖꤢꤨ

ꤒꤢ꤬ꤟꤢꤩ꤬ ꤘꤣ ꤊꤟꤢꤦꤊꤟꤢ꤬ꤘꤣ

ꤊꤜꤛꤢꤢ꤬ꤚꤣ꤬ ꤒꤢ꤬ꤙꤥ꤬꤭꤯



ꤚꤢꤪ ꤋ꤉ꤤꤟꤢꤩ꤬ꤚꤥ꤬ ꤞꤢꤧꤕꤜꤢꤪ꤬ꤘꤢꤨ꤬

ꤑꤢ꤬ꤡꤢꤪ ꤚꤢꤪ ꤢ꤬ꤙꤢꤩ꤬ꤒꤟꤢ꤬꤭ ꤢ꤬ꤞꤢꤧꤕꤜꤢꤪ꤬

ꤘꤣ ꤢ꤬ꤙꤢꤧ꤬ ꤗꤟꤢꤩ꤬ꤞꤛꤢꤩ꤭ ꤛꤢꤩ꤬ꤏꤢꤨ ꤚꤢꤪ

ꤢ꤬ꤗꤟꤢꤩꤞꤛꤢꤩ꤭ ꤜꤟꤢꤪ꤭꤮ꤕꤜꤤ꤬꤭ ꤙꤤ

ꤠꤟꤤ꤬꤭ꤙꤢꤧꤒꤢ꤬ꤜꤢꤧ꤬ꤟꤢꤧ꤬꤯



ꤗꤢ꤬ꤔꤢꤚꤢꤪ ꤋ꤉ꤤꤟꤢꤩ꤬ꤚꤥ꤬ꤔꤌꤣ꤬

ꤢ꤬ꤗꤟꤢꤩ꤬ꤞꤛꤢꤩ꤭ ꤡꤢꤔꤢ ꤡꤢꤪꤗꤢ꤬ꤚꤛꤢ꤬

ꤢ꤬ꤖꤢꤨꤋꤢꤨ꤭ꤒꤥ꤬꤭꤯ ꤘꤣ ꤒꤟꤢꤧ꤬ꤘꤛꤢꤩꤚꤢꤪ꤬

ꤒꤟꤢꤧ꤬ꤗꤛꤢꤩ꤬꤭ꤥ꤬ꤗꤛꤢ ꤋꤢꤨ꤭ꤡꤛꤥꤎꤢꤧ

ꤢꤧꤔꤟꤤ ꤗꤢꤪ꤬ꤗꤢ꤬ꤚꤤ ꤔꤢ

ꤛꤢꤩ꤬ꤏꤢꤨ ꤚꤢꤪ

ꤢ꤬ꤓꤢꤩ꤬ꤡꤛꤣꤥ꤬ꤊꤛꤢ꤬꤭

ꤘꤣ ꤤ꤬ꤡꤛꤤꤊꤟꤢꤩ꤯



ꤙꤤ ꤋ꤉ꤤꤟꤢꤩꤚꤥ꤬

ꤞꤛꤢꤩ꤭ꤓꤛꤣ꤬꤭ꤢ꤬ꤋꤢꤧ꤬꤭

ꤋꤢꤨ꤭ꤡꤛꤥꤎꤢꤧ ꤢꤧꤔꤟꤤ

ꤗꤢꤪ꤬ꤗꤢ꤬ꤚꤤ

ꤚꤢꤪ

ꤢ꤬ꤓꤢꤩ꤬ꤊꤟꤢ꤬ꤊꤛꤢ꤬꤭ ꤘꤣ

ꤤ꤬ꤡꤛꤤꤊꤟꤢꤩ꤯ ꤚꤢꤪ ꤢꤧ꤬ꤞꤤ꤬꤭ ꤡꤛꤣꤥ꤬ꤘꤣ

ꤠꤟꤤ꤬꤭ꤔꤢ꤬ꤎꤢ꤬ꤚꤢꤧ ꤘꤣ ꤢ꤬ꤥ꤬ꤖꤢꤦ꤬ꤔꤢ ꤊꤢꤧꤜꤢ꤬ꤜꤤ꤬ꤊꤟꤢꤩ ꤓꤛꤢꤩ꤭ꤢꤪ꤭ꤘꤢꤨ꤬꤯



ꤛꤢꤩ꤬ꤏꤢꤨ ꤢ꤬ꤒꤟꤢꤧ꤬ꤥ꤬ꤕꤢ꤬ꤡꤟꤢꤧꤜꤛꤢ꤬꤯

ꤒꤟꤢꤧ꤬ꤘꤛꤢ ꤟꤛꤢ꤬꤭ꤘꤣ ꤡꤢꤪꤗꤢ꤬ꤚꤛꤢ꤬ ꤜꤢ꤭ꤍꤟꤥ, ꤜꤤ꤬ꤡꤢ꤭ꤏꤢꤧ꤭꤯

ꤒꤟꤢꤧ꤬ꤗꤛꤢꤓꤛꤢꤩ꤬ ꤔꤟꤌꤣ꤭ꤔꤟꤤ꤯

ꤗꤢꤞꤢꤧ ꤁-꤂, ꤜꤢꤨꤊꤢ꤬ ꤁-꤂꤯

“ꤔꤟꤢꤧ꤬ ꤜꤢ꤬꤭ꤍꤟꤥ ꤘꤛꤢꤩꤟꤛꤢ꤭ꤔꤟꤌꤣ꤬꤭ꤔꤟꤤ ꤒꤟꤢꤧ꤬ꤜꤟꤤ꤬꤭꤯”

ꤜꤤ꤬ꤓꤢꤨ꤬ꤞꤢꤧꤓꤛꤢ꤬ ꤁꤁꤉:꤁꤃꤀꤯



ꤒꤢ꤬ꤘꤢꤦ꤬ꤊꤛꤢ꤬꤭ꤟꤢꤪ꤯



ꤜꤤ꤬ꤡꤢ꤬꤭ꤏꤢꤧ꤬꤭ ꤒꤟꤢꤧ꤬ꤘꤛꤢ ꤟꤢꤩꤕꤟꤢꤧ꤬ ꤢ꤬ꤚꤤ꤬ꤢ꤬ꤊꤛꤢ꤬꤭ ꤘꤣ ꤒꤟꤢꤧ꤬ꤒꤢ꤬ꤊꤜꤤꤋꤥꤋꤛꤢꤩ꤬

ꤡꤢꤪꤗꤢ꤬ꤚꤛꤢ꤬ ꤘꤣ ꤢ꤬ꤙꤛꤢꤜꤟꤛꤢ꤬ ꤕꤟꤢꤧ꤬ ꤔꤢ ꤢ꤬ꤞꤢꤧꤐꤟꤢꤦꤕꤟꤢꤧ꤬ ꤘꤣ

ꤒꤥ꤬꤭ꤙꤢꤧ꤬ ꤞꤢꤧꤑꤢꤩ꤬꤭ꤊꤟꤢ꤬ ꤋꤛꤢꤩ꤬ ꤞꤛꤢꤢꤧ꤬꤯

ꤡꤢꤪꤗꤢ꤬ꤚꤛꤢ꤬ ꤞꤢꤧꤑꤢꤪ꤭ꤕꤟꤢꤧ꤬ꤘꤣ ꤕꤟꤢꤧ꤬ꤗꤟꤢꤩ꤬ꤞꤢꤦ ꤓꤛꤣ꤬꤭ꤟꤢꤪꤒꤟꤢꤧ꤬ ꤗꤢꤨ꤭ꤗꤟꤛꤢ ꤚꤢꤪ ꤢ꤬ ꤢꤧ

ꤕꤟꤢꤧ꤬ ꤔꤢ ꤒꤟꤢꤧ꤬ꤞꤢꤦꤖꤢꤨ, ꤒꤟꤢꤧ꤬ꤞꤢꤦ ꤢ꤬ꤒꤟꤢꤧ꤬ꤡꤤ꤬ꤚꤛꤢ꤬ꤗꤢ꤬ ꤒꤟꤢꤧ꤬ꤞꤛꤢꤩ꤭, ꤗꤢ꤬ꤔꤢꤚꤢꤪ

ꤡꤢꤪꤗꤢ꤬ꤚꤛꤢ꤬ ꤗꤟꤥ꤬ꤔꤟꤤ ꤑꤢ꤬ꤡꤢꤪꤔꤟꤢꤧ꤬, ꤢ꤬ꤞꤢꤨ꤭ꤜꤟꤛꤢ꤬ ꤢ꤬ꤖꤢꤨꤋꤢꤨ꤭ꤒꤢꤦ ꤒꤣ꤬ꤕꤚꤟꤢꤧ꤬, 

ꤛꤢꤩ꤬ꤏꤛꤢꤨ ꤘꤣ ꤢ꤬ꤟꤛꤢ꤬꤭ꤜꤟꤛꤢ꤬ꤋꤛꤢꤞꤛꤢꤩ꤭꤯ ꤋꤛꤢꤡꤢꤩ꤭ꤋꤛꤢꤡꤢꤦ꤬ ꤕꤟꤢꤩꤔꤟꤢꤧ꤬ ꤒꤟꤌꤣꤘꤣ

ꤒꤥ꤬꤭ꤜꤛꤢ꤬ꤟꤤ꤬ꤓꤢꤦ꤬ꤜꤥ,꤬ ꤛꤢꤩ꤬ꤏꤛꤢꤨꤔꤛꤣ꤬ ꤢ꤬ꤓ꤉ꤟꤥ꤬꤭ꤕꤚꤟꤢꤧ꤬ ꤊꤟꤢ꤬ꤋꤛꤢꤩ꤭꤬ꤚꤢꤪ

ꤢ꤬ꤊꤟꤢ꤬ꤊꤢ꤬ꤓꤛꤢ꤬ꤊꤛꤢ꤬꤭ꤘꤣ ꤢ꤬ꤟꤤ꤬ꤘꤣ ꤗꤟꤢꤪꤋꤢꤨ꤬, ꤊꤤ꤬ꤔꤟꤢꤧ꤬ꤐꤟꤢꤦꤢꤩ꤬ ꤛꤢꤩ꤬ꤏꤛꤢꤨꤚ. 

ꤊ꤉ꤤ꤬꤭ꤕꤜ꤉ꤥ꤬꤭ꤊꤛꤢ꤬꤭ ꤔꤟꤢꤧ꤬ ꤒꤟꤢꤧ꤬ꤞꤢꤦ ꤟꤢꤩꤗꤢ꤬ ꤢ꤬ꤊꤟꤢꤦꤗꤟꤢꤩ꤬ꤕꤟꤢꤩꤔꤟꤢꤧ꤬ꤕꤢ꤬,꤭ 

ꤢ꤬ꤊꤟꤢꤦꤟꤛꤢ꤭ꤜꤟꤛꤢ꤬ ꤥ꤬ ꤘꤣ ꤔꤟꤢꤧ꤬ꤊꤢꤩ꤭ꤋꤥ꤬꤭ꤑꤢ ꤚꤢꤪ ꤔꤟꤢꤧ꤬ꤊꤟꤢꤦ ꤥ꤬ꤓ꤉ꤟꤥ꤬꤭ꤕꤚꤟꤢꤧ꤬

ꤒꤟꤌꤣ ꤊꤟꤌꤣ꤬꤭ꤔꤢ ꤢꤧ꤬ꤒꤣ꤬ꤡꤟꤢꤨꤕꤚꤟꤢꤧ꤬ꤕꤢ꤬꤭꤯



ꤔꤟꤢꤧ꤬ꤊꤤ꤬ꤐꤟꤢꤦꤢꤩ꤬ ꤛꤢꤩ꤭ꤔꤢ ꤢ꤬ꤗꤟꤢꤢ꤬ꤡꤢꤪꤢ꤬ꤒꤢꤩ꤬, ꤟꤢꤩꤡꤢꤪꤗꤢ꤬ꤚꤛꤢ꤬ꤔꤢ

ꤊꤟꤌꤣ꤮ꤙꤛꤢ꤬ꤡꤢꤧ꤬ꤛꤢꤩ꤬ꤏꤛꤢꤨ ꤠꤢ꤬꤭ꤐꤟꤢꤦꤢꤩ꤬ ꤔꤟꤢꤧ꤬ꤔꤢ ꤔꤟꤢꤧ꤬ꤗꤟꤢ ꤡꤢꤪꤗꤢ꤬ꤚꤛꤢ꤬ ꤚꤢꤪ

ꤔꤟꤢꤧ꤬ꤟꤛꤢ꤬꤭ꤜꤟꤛꤢ꤬ ꤘꤢꤦ꤬ ꤖꤢꤨ ꤕꤚꤟꤢꤧ꤬ꤜꤢꤨ꤬ꤊꤢ꤬ꤛꤢ꤬꤭ ꤒꤣ꤬ꤕꤚꤟꤢꤧ꤬, ꤊꤟꤢꤦꤞꤛꤢꤩ꤭ꤕꤟꤢꤩꤠꤢ꤬꤭

ꤒꤟꤢꤧ꤬ꤞꤢꤦꤑꤢꤩ꤭, ꤚꤢꤪ ꤋꤥ꤬꤭ꤑꤢ ꤔꤟꤢꤧ꤬ ꤓ꤉ꤟꤥ꤬꤭ꤕꤚꤟꤢꤧ꤬ꤊꤟꤢ꤬ꤋꤛꤢꤩ꤭꤯ ꤋꤛꤢꤞꤢꤧꤘꤥ꤬꤭

ꤟꤛꤢ꤬꤭ꤔꤟꤌꤣ꤬꤭ꤥ꤬ ꤘꤣ ꤠꤢ꤭꤬ꤊꤢꤨ꤭ꤚꤢꤪ ꤕꤜ꤉ꤥ꤬꤭ꤊꤛꤢ꤬꤭ꤠꤢ꤭꤬ ꤒꤟꤢꤧ꤬ꤞꤢꤦ, ꤒꤢꤦꤚꤢꤪ ꤋꤥ꤬꤭ꤑꤢ

ꤠꤢ꤬꤭ꤔꤟꤤꤙꤢꤧ꤬ ꤡꤟꤛꤢꤒꤟꤢꤧ꤬ꤥ꤬ꤓ꤉ꤟꤥ꤬꤭ꤕꤚꤟꤢꤧ꤬ ꤘꤣ ꤢ꤬ꤞꤢꤧ꤬꤭, ꤚꤢꤪ ꤒꤣ꤬ꤑꤢꤩ꤭ꤋꤢꤧ꤬꤭ꤕꤢ꤬꤭

ꤠꤢ꤬꤭ꤊꤟꤢꤦ ꤥ꤬ꤒꤟꤌꤣ ꤊꤟꤌꤣ꤬꤭ꤔꤟꤢꤧ꤬ ꤒꤣ꤬ꤡꤟꤢꤨꤕꤚꤟꤢꤧ꤬ꤕꤢ꤬꤭꤯ ꤗꤟꤢꤩ꤬ꤡ꤉ꤥꤠꤢ꤬꤭ ꤘꤣ

ꤊꤟꤢꤦꤔꤟꤤꤘꤢ꤭ ꤡꤢꤨ꤭ꤢꤩ꤬ꤔꤟꤢꤧ꤬ ꤚꤢꤪ ꤥ꤬ꤓ꤉ꤟꤥ꤬꤭ꤕꤚꤟꤢꤧ꤬ꤖꤢꤨ

ꤔꤟꤢꤧ꤬ꤖꤢꤨ ꤒꤣ꤬ꤕꤚꤟꤢꤧ꤬ ꤢ꤬ꤗꤢꤩ꤬꤯

ꤟꤌꤣꤜꤤ꤬ꤡꤢ꤬꤭ꤏꤢꤧ꤬꤭ ꤚꤢꤪ ꤟꤢꤩꤙꤢꤧ꤬ ꤒꤟꤢꤧ꤬ꤔꤢ ꤡꤢꤪꤗꤢ꤬ꤚꤛꤢ꤬

ꤕꤟꤥ꤬꤭꤮ꤑꤢꤩ꤭ꤑꤢꤩ꤭ (ꤛꤥ꤬꤭ꤟꤢ꤬ ꤃;꤁꤆)

